
Yimbe yakkua bǝla Kana cidi Galileyen larusa kedo. Ya 
Isaye nadǝn mbeji,



Diben cotto kerǝnniya, ya Isaye tiro: «Diben bawo 
cerǝna,» yeno. Yanjuye wolodiyadǝro: «Awi yaye 
nayiro wulnjagaidǝa dewo!» yeno.



Daji Isaye wolodiyadǝro: «Gǝmdowadǝa 
ingilan yimbǝɍowo!» cǝne tayia fer ferro 
kesǝmbǝɍo. Isaye tayiro: «Kǝrma 
kurummowo, kǝma ngǝmǝriyedǝro 
yadowo!» cǝne kurumjane kekkado.



Kǝma ngǝmǝriyedǝ ingi dibenno waljǝnadǝa 
kidambǝnniya, ndaran kewudomaro nojǝnni, amma 
wolodiya ingidǝa 
kurumjanadǝ nojana. 
Daji mai larusayedǝa 
bowojetiro: «Wundu yaye 
burwon diben kǝji con ci, 
sagarandaiya, diben 
burwoyedǝa 
najǝgǝnni ci. 
Amma nidǝ har 
kǝrmaro diben 
kǝji condǝa 
gǝnayem!» 
yeno.



Adǝma awo Isa bǝla Kana cidi 
Galileyelan cǝdǝnadǝ, tima alamanju 
ajabba burwoye wo. 
Adǝgainin darajanjua 
fǝlejiye fuwurawanju 
tia kasatkera. 



Isa fado Biturussero kadinniya, ya 
kǝsai Biturusse kangea bowada kiro.



Isa mukkonju leyenniya, kangedǝ tia kolje, ti ye 
cije Isaa sosadu badiyeno. 



Yim adǝa kǝngal kikkurunniya, am dondi-a 
karuwamaso-a sammaa na Isayero kewudo. Am 
bǝrnidǝye samma ci 
fadodǝyen captana 
duwon, Isa am kada 
kasuwa jiɍi jiɍia 
isangayeyeno, koro 
sedanna kada duyeno. 



Amma sedannadǝro manadu amarjǝgǝnni, 
ti wunduro nojana nangaro. 



Jama samma Isaa leduro mayera, dalilnjudǝ kǝnduwo 
tiyinjun culuwe tayi sammaa isangajiyi nangaro. 



Tayiro mana Alaye cǝddi duwon, am dewu kam tiyi 
nunaa laa ngojane isane nanjuro kewudo.



Amma jama captana nangaro 
rakcane Isaa karǝnjaiwawodǝ, 
daji sorodǝro jawane kǝla 
sorodǝye na Isa dǝganadǝn 
kajane kamdǝa kǝla 
bǝnaramnjuyen 
sayeyera.



Isa kambǝrsenjadǝa kirunniya, kam tiyinju nunaadǝro: 
«Tadani, biwunǝm 
gawurdǝna,» yeno. 
«Niro wulnjǝgǝkki, cine 
bǝnarammǝm ngone 
fannǝmbo 
lene!» yeno.



Isa curo maarayero kǝrgaanniya, fuwurawanju ye tia 
jaane kasargawo. Sadǝman karuwa 
dunoa cije ingi bǝrǝmbe 
cambalje, har ingi maaradǝro 
fiduwu badiyeno. 
Sadǝn Isa kǝnǝm cǝdi.



Isaye tayiro: «Awiro yaayew, nayi kambǝrse 
ganaadǝ?» yeno. Daji cije karuwadǝ-a bǝrǝmdǝ-aro 
kikkadǝnniya, dajane dunia gǝmbo walyeno. 
Fuwurawanjudǝ ajapcane: «A! Kam jiɍi fi attǝ? 
Karuwa-a bǝrǝm-ama 
mananju jagai!» yera. 



40 60

Awoa Ala duniadǝa jaumaro 
cǝraye Tadanju tilo lok kaino, wundu 

duwon tia kasaccǝnamadǝ bare 
faccǝgǝnni, amma ro sawisoye 

cuwando nangaro.



Romanwu 3:23 Tayi samma biwu cadǝna ye, daraja Alaye 
najaganni ye, 

Romanwu 6:23 Awoa alwasi biwuyedǝ karmo, amma kǝnjo 
Alayedǝ Kǝmande Isa Almasiwuyen ro sawisoye.

Ibranawu 9:27 Jiɍi kam fallo nuiro kadargada, koro ngawo 
adǝyen sai sharadǝ gai, 

Afisawu 2:8,9 Awoa serlaman kambǝrseyen njǝkkawo 
kiwanduw, koro adǝ nayiyen gǝni isi, tidǝ kǝnjo Alaye, 

kidandoyen gǝni, bare wunduma awulo juwunniro. 



Romanwu 10:9,10 Cinǝmlan «Isama Kǝmadǝ wo!» nǝme 
karwunǝmlan Ala tia karmolan cǝsangǝnaro kasatkemma, 
njǝkkawo fandǝmi. Awoa karwulaman kam mǝrsaje jiremaro 

walji, koro cilaman kasacce njǝkkawo cuwandi, 

Yahaya 3:16,17 «Awoa Ala duniadǝa jaumaro cǝraye 
Tadanju tilo lok kaino, wundu duwon tia kasaccǝnamadǝ 
bare faccǝgǝnni, amma ro sawisoye cuwando nangaro.

Ala duniaro shara njǝddoro gǝni Tadanjudǝa kinodo, amma 
tilaman duniadǝa cǝkkaworo.»

1 Yahaya 5:11-13 Shedadǝ tima Ala andiro ro sawisoye 
sadǝna, koro ro adǝ Tadanjun kǝrga. Kam duwon Tadadǝa 
cuwandǝnamadǝ ro cuwandǝna. Kam duwon Tada Alayea 

cuwandǝnnidǝ ro cuwandǝnni. Nayi cu Tada Alayea 
mǝrsanuwwadǝro awo ania ruwunjagakkǝna, ngainin ro 

sawisoye fanduwwaro nonuwwa. 

